
	వ.	
అనిన నవ్వలివృత్తాంతంబుఁ జెప్పు మనుటయు.

	శా.	
వీక్షామాత్రఫలప్రదప్రళయకావేరీమహాపట్టణా

ధ్యక్షా! శంకరపద్మనాభరఘునాథామాత్యగోపాలకా

దిక్షేమాంకరసోదరాగ్రజపదాత్మీయాఢ్య! వాఙ్మంజరీ

సాక్షాన్నందకుమారపాదయుగపూజాలబ్ధభాగ్యోదయా!

	క.	
గంధేభగామినీకుచ, గంధాంకితవక్ష! భాగ్యకలితకటాక్షా!

బంధురహయసింధురజయ, బంధురనయకీర్తి! వంశపావనమూర్తీ!

	తరల.	
మధురభాషణ! మంజుభూషణ! మాన్యసజ్జనపోషణా!

కధితపర్తన! కీర్తినర్తన! కాంక్షితాచ్యుతకీర్తనా!

ప్రధితలక్షణ! బంధురక్షణ! భాగ్యదాయకవీక్షణా!

మధితఘోరవిపక్షసార! విమానితస్థిరభారవీ!

	గద్య.	

ఇది శ్రీ మద్వేణుగోపాల వరప్రసాదలబ్ధ శృంగార కవిత్వవైభవ

వెలిదిండ్ల తిరువేంగళార్యతనూభవ విద్వజ్జనవిధేయ వేంకట

పతినామధేయ ప్రణీతం బైన రాధామాధవ

సంవాదం బను మహాప్రబంధంబునందు

బ్రథమాశ్వాసము.

		 ఈ పేజీలో చివరి మార్పు 2 ఫిబ్రవరి 2022న 12:28కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

